
 
 

Servetsch voluntari en la protecziun civila 

Vuls far servetsch voluntari en la protecziun civila? Qua chattas las infurmaziuns las 
pli impurtantas davart il servetsch en la protecziun civila e davart la pussaivladad da 
far servetsch da protecziun voluntari. 

 

Voluntaris 
 

La protecziun civila dal Grischun è in'organisaziun impurtanta e nunstimada, che ha 

l'intent da proteger e sustegnair la populaziun en cas da catastrofas. Sco protectur 

civil, prestas in'impurtanta contribuziun a la segirezza ed al bainstar da tes conburgais. 

Sche ti decideschas da far voluntari en la protecziun civila, stost far mo paucs dis per 

onn il curs da repetiziun (CR). Quests termins vegnan communitgads in onn in avant, 

uschia ch'els pon vegnir bain integrads en tia vita quotidiana. Uschia resti avunda 



temp per tes obligs persunals e professiunals. En cas d'in eveniment extraordinari u 

d'ina situaziun d'urgenza, il servetsch pudess cuzzar pli ditg, quai fissi dentant ina 

excepziun. 

 

La protecziun civila na porscha betg mo la pussaivladad da far insatge bun, mabain 

era numerus avantatgs persunals. Ti pos cuntinuar cun la furmaziun, rimnar 

experientschas preziusas e far carriera da cader. Ultra da quai survegnis ti ina 

indemnisaziun. 

 

Las giuvnas dunnas èn spezialmain bainvegnidas en la protecziun civila! Tia engaschi 

vegn apprezià e ti contribueschas activamain a la cuminanza. Profitia da questa 

schanza per emprender novas cumpetenzas, far contacts e far insatge da 

nunstimabel. 

 

Annunzia a la protecziun civila dal Grischun e daventa part d'in'organisaziun ferma ed 

impurtanta che sustegna e gida en cas da basegn! 

 

Reclutaziun 

La reclutaziun per la protecziun civila e per l'armada vegn fatga ensemen. Durant la 
conversaziun cun l'uffizier da reclutaziun, vegnis t'assignà per la furmaziun da basa. 
L'invit vegn fatg tras l'uffizi da protecziun civila dal chantun. 
 

Drets e duairs dals commembers da la 
protecziun civila 

Drets 

 Dretg sin sold 

 Dretg sin alimentaziun e alloschament gratuits 

 Dretg sin transport gratuit cun ils meds publics tranter il lieu da domicil ed il lieu 
da servetsch il prim ed il davos di da servetsch 

 Indemnisaziun per perdita da gudogn (IPG) 

 Assicuranza militara 

Duairs 

 Obligaziun da sa preschentar  

 Obligaziun da communicar 

 Obligaziun da suandar las disposiziuns da servetsch 

  



Indemnisaziun per perdita da gudogn 

Las persunas che fan servetsch da protecziun han il dretg sin ina indemnisaziun per 
mintga di ch'ellas survegnan il sold tenor l'artitgel 39, paragraf 1, bustab a da la lescha 
davart la protecziun da la populaziun e davart la protecziun civila (LPPC). Esclusi è il 
persunal da las autoritads chantunalas e communalas responsablas per la protecziun 
civila che vegn impiegà en intervenziuns a favur da la cuminanza tenor l'artitgel 53, 
paragraf 3 LPPC. (Art. 1a, lescha federala davart las indemnisaziuns da perdita da 
gudogn) 

 

Annunzia da servetsch e convocaziun 

Annunzia da servetsch 

Mintga commember da la protecziun civila survegn ina annunzia da servetsch per ils 
eveniments da servetsch da l'onn suandant. 

Convocaziun 

La convocaziun per la furmaziun da basa, curs supplementars e da cader, curs da 
repetiziun e intervenziuns a favur da la cuminanza vegn tramessa almain sis emnas 
avant l'entschatta dal servetsch (Art. 45, paragraf 3 LPPC) 

 

Equipament persunal 

Ils novs commembers da la protecziun civila (AdPC) survegnan lur equipament durant 
il curs spezialisà. Ils AdPC ch'èn vegnids transferids en il chantun Grischun vegnan 
equipads en l'organisaziun da protecziun civila a la quala èn attribuids. La 
responsabladad per la conservaziun precisa da l'equipament è dals commembers da 
la protecziun civila. L'equipament persunal (EP) è da proprietad da la protecziun civila 
dal Grischun e sto vegnir returnà a la fin dal servetsch. 

  



Daventa part da nossa protecziun civila! 
 

Sche ti has interess da daventar part da nossa protecziun civila, trametta tia 
dumonda e lavuregn ensemen per in avegnir segir. Ans legrain da tai! 

Documentaziun necessaria 

Per tia dumonda avain nus basegn da las suandantas infurmaziuns e documents: 

 Nome e cognome 

 Num e prenum 

 Adressa cumplaina 

 Contacts 

 Numero da l'assicuranza sociala 

 Curriculum vitae 

 
Trametta tia dumonda per e-mail a info@amz.gr.ch 

mailto:info@amz.gr.ch

